
1.1  Sarrera  

Klima-aldaketa benetako mehatxua da gaur egun Bizkaian, eta haren errotik dagoen CO₂ 

emisioen gorakadak lurraldearen etorkizun jasangarria zalantzan jartzen du. Izan ere, Eusko 

Jaurlaritzaren datuen arabera, 2005etik hasita Bizkaiko berotegi-efektuko gasen emisioak 

%34 murriztu dira, baina oraindik ere CO₂ igorpen handiak egiten dira energia eta industria 

sektoretik, beti eragin handia duten sorkuntza-iturri nagusien artean. Egoera honek ondorio 

zuzena du gure lurraldean: Tenperaturak igotzen ari dira, itsas maila altxatzen ari da Bizkaiko 

kostaldean, Bizkaia.euseko datuek diote itsas maila gertutik jarraitu beharreko erronka dela, 

urtean 3 mm inguruko igoera dagoelako gure kostaldeetan. 

Gaur egun, gure kaleetan ere islatzen da CO₂ emisioen eraginaren larrialdia: ingurumenean 

ikus daitezkeen joerak (berotze urbanoa, eguraldi aldakorragoa) ez dira soilik mundu mailako 

fenomeno bat, Bizkaiko hiri-inguruneetan ere sentitzen dira. Bizkaia.eusen arabera, lurralde 

historikoak helburu sendoak ezarri ditu emisioak murrizteko: 2030erako, 2005eko emisioekin 

konparatuta %40ko murrizketa aurreikusi da Euskadiko Klima 2050 Estrategian. Hala ere, 

murrizketa hau ez dago adinako azkartasunarekin, batez ere industriaren eta 

energia-sektorearen eragina kontuan hartuta; Bizkaiko enpresa askok deskarbonizazioari 

dagokionez aurrerapen txikia edo ertaina ikusten dute eta, inkesten arabera, %57k uste du 

oraindik maila baxuan daudela.  

Hori dela eta, Bizkaiko CO₂ emisioak ez dira soilik estatistiketan agertzen diren zenbaki 

abstraktuak: gure kaleetan, gure auzoetan eta gure etorkizunean eragiten duten errealitate bat 

dira. Emaitzak, klima-larrialdiaren aurrean gizarte mailan eta politikan erantzun eraginkorrak 

behar direla argi eta garbi erakusten dute, eta hori ulertzea ezinbestekoa da gazteei, familia 

guztiei eta herritarren komunitate osoari dagokien erronka delako. 

2 Ekonomiaren deskarbonizazioa 

2.1. Zer esan nahi du? 

Ekonomiaren deskarbonizazioak herrialde batek sortzen dituen CO2 eta beste gas 

kutsagarrien isurketak murriztean datza, jarduera ekonomikoaren sektore guztietan aldaketa 

nabarmenak eginez.  

Honek esan nahi du erregai fosilak pixkanaka baztertzen hasiko direla (petrolioa, gasa, 

ikatza…) eta energia “garbiak” erabiltzen hasiko direla.  

Deskarbonizazioa lortzeko prosezuan hainbat gauza kontuan hartzen dira: adibidez energia 

berriztagarriak, garraioan aldaketa batzuk, industrian eta etxebizitzetan baita ere. 

Helburua nagusia eredu ekonomiko bat sortzea da non hazkundea eta ongizatea mantentzen 

diren, baina planetari kalte gutxiago eginez eta CO2 ia guztia murriztuz. Honek mundu osoan 

eta herrialde bakoitzeko ekonomian inpaktua izango du baina aldeketak guztiz beharrezkoak 

dira. 

2.2. Zer neurri hartzen ari dira FRANTZIAN 🇫🇷? 

Frantzian neurri garrantzitsuak hartzen hari dira:  Haiek sortutako lege nagusia “Loi climat 

et résilience” deitzen da eta (2021-2025) urteetan ezarri zen.  Lege honen helburu nagusiak 

hurrengoak dira: 

-2030erako isurketak %40an murriztea. 

-Hiri handietan emisio gutxiko eremuak ezartzea. 

 -Auto kutsakorren sarrera mugatzea. 

 -Publizitatean erregai fosilen promozioa debekatzea. 

 -Etxebizitzen eraginkortasuna hobetzeko gutxieneko estandarrak ezartzea. 

Energia-sistemaren eraldaketari dagokionez, Frantzia berezia da Europa mailan energia 
nuklearrean oinarritzen delako (elektrizitatea lortzeko) naiz eta berriztagarriak handitzen ari 
diren.  

Izan ere, Frantziak badaki zenbait gauza aldatu behar direla eta horregatik energia eoliko eta 

eguzki energian inbertsio handiak egiten ari da, bai lurreko instalazioetan bai itsasoko 

parkeetan. Guzti honen helburua ez da energia nuklearra ordezkatzea, baizik eta isuririk 

gabeko energia iturri desberdinen arteko oreka mantentzea. 

Bestalde, garraioa da Frantzian emisio gehien sortzen dituen sektoreetako bat, eta horregatik 

gobernuak pizgarri ekonomiko oso handiak eskaintzen ditu auto elektrikoak erosteko. Bonus 

“écologique” programak familiei laguntza ematen die eta 2035etik aurrera auto termiko 

berrien salmenta debekatuta egongo da. Horrez gain, garraio publikoa indartzeko proiektu 

asko garatzen ari dira, hala nola: tranbia-sare berriak, trenbideen berrikuntza eta autobus 

elektrikoak adibidez. 

Industria-sektorean ere aldaketa sakona hasiko dute.  

Frantzia Europako ETS sistemaren barruan dago eta horrek esan nahi du industria handiek 

haien CO2 isurketengatik ordaindu behar dutela. Horrek presio handia sortzen du enpresek 

teknologia garbiagoetan inbertitzeko. Aldi berean, hidrogeno berdea txertatzeko proiektu 

askotan abiatzen hasi dira, bereziki altzairugintzan, kimikan eta energiako beste jarduera 

batzuetan. 

Frantzia hidrogeno berdean oinarritzen hasiko da eta horretarako 5.000 milioi €ko inbertsio 

publikoa bideratu du.  

Gainera, tokiko administrazioek garrantzi handia ere dute deskarbonizazio prozesu honetan.  

Parisek auto termikoak mugatuz eta Lyon, Burdeos zein beste hiri askok haien planak garatu 

dituzte ere bai. 

2.3. Eta Euskal autonomi erkidegoan? 

Euskal Autonomia Erkidegoak azken urteetan urrats garrantzitsuak egin ditu CO₂ emisioak 

murrizteko eta ekonomia deskarbonizatzeko. Helburua da 2030erako emisioak %45 jaistea 

eta 2050erako neutraltasun klimatikoa lortzea. 

-​ Neurri nagusiak 

 

Garraioa: 

-​ Autobus elektrikoak erabiltzea. 

-​ Trenbideak indartzea (tren gehiago 

eta hobeak). 

-​ Bizikleta-bide gehiago egitea, 

mugikortasun jasangarria sustatzeko. 

Industria:  

-​ Fabriketan energia gutxiago 

kontsumitzea 

(energia-eraginkortasuna). 

-​ Teknologia berdeak erabiltzea, 

kutsadura murrizteko. 

Energia berriztagarriak:  

-​ Haize-parke berriak (eolikoak). 

-​ Eguzki-panelak (fotoboltaikoak). 

-​ Hidrogeno berdea eta biomasa 

erabiltzea. 

Etxebizitzak:  

-​ Eraikinak berritzea, energia gutxiago 

gastatzeko. 

-​ Isolamendu hobea jartzea, beroa eta 

hotza hobeto mantentzeko. 

CO2 emisioak EAEko sektoreka (2024) 

Sektorea Emisioak (milioi tona CO₂) Portzentajea 

Industria 6,0 %35 

Garraioa 5,1 %30 

Energia-sorkuntza 3,4 %20 

Etxebizitzak eta zerbitzuak 1,7 %10 

Nekazaritza eta hondakinak 0,8 %5 

GUZTIRA 17,0 %100 

 

Energiaren Euskal Erakundearen (EVE) datuen arabera, azken urteetan energia 

berriztagarrien pisua handitu egin da. 2015ean energia berriztagarriek energia osoaren %12 

besterik ez zuten osatzen. 2024an berriztagarrien pisua %22ra igo da, hau da, gero eta energia 

gehiago sortzen da iturri garbietatik.Hazkunde handiena eguzki-panelen bidezko energia 

fotoboltaikoan izan da. Haize-parke eoliko berriak ere martxan jarri dira, energia garbi 

gehiago sortuz. Biomasa eta hidrogeno berdea pixkanaka ari dira sartzen, nahiz eta oraindik 

hasierako fasean egon. Horri esker, EAEk emisioak gutxitu eta energia jasangarriagoa lortzen 

ari da. 

2.4. Zer onura dakartza? 

Ekonomian lanpostu berdeak sortu egingo dira, hau da, energia berriztagarrietan, 

mugikortasun elektrikoan, eraikinen birgaitzean eta birziklapenean kontuan hartuz lan 

berriak sortzen hasiko dira. Deskarbonizazioan energia berriztagarriak merkeagoak 

dira erregai fosilak baino, prezio globalen menpekotasuna kenduz edo murriztuz.  

Gure energia garbia ekoiztuz, kanpoko petrolio eta gasaren menpekotasuna gutxitzen 

da.  

Ingurunerako isurketak gutxitzea Co2 murriztean berotze globala kontrolatzen hasiko 

da, basoak, itsasoak eta biodibertsitatea hobeto zainduta egongo da. Kliman ere bere 

muturreko fenomenoak (bero-boladak, lehorteak, uholdeak) gutxitu egingo dira.  

Gizartean edo sozialan bizi egingo diren onurak, bizitza kalitate hobea hobetuko zen 

aire garbiagoa, hiri isilagoak eta garraio jasangarriagoekin. Gaixotasun arnas eta 

kardiobaskular gutxiago egongo ziren, kutsadura txikiagoa dela eta. Energia garbi eta 

merkeagoa guztion eskura egongo zen, beraz pobrezia energetikoa murriztuko zen 

ere. 

3 Klima-aldaketa eta jasangarritasuna 

3.1. Klima-aldaketaren ondorioak  

Klima-aldaketa lurraren batez besteko tenperatura handitzearekin lotuta dago, batez ere 

gizakiok sortzen ditugun berotegi-efektuko gasen ondorioz, hala nola karbono dioxidoa. Gas 

hauek atmosferan pilatzen dira eta beroa mantentzen dute, planeta berotuz. 

Frantzian klima-aldaketaren ondorioak gero eta nabarmenagoak dira. Azken urteetan 

bero-bolada handiak egon dira, batez ere herrialdearen hegoaldean eta erdialdean. Horrez 

gain, lehorte luzeak gero eta ohikoagoak dira, nekazaritza arriskuan jarriz adibidez. 

Bestalde, Frantziako zenbait eskualdetan eurite bortitzak eta uholdeak areagotu dira, ibaiak 

gainezka eginez eta azpiegituretan kalteak sortuz. Kostaldeko eremuetan, (Atlantikoko eta 

mediterraneoko kostetan), itsas mailaren igoerak hondartzak eta hiriak kaltetzen ditu. 

Ondorio hauek ingurumenari ez ezik, ekonomiari eta gizarteari ere eragiten diote eta baita ere 

gizakien osasunari.  

3.2. Energia garbi motak 

Klima-aldaketari aurre egiteko, energia sortzeko modua aldatzea ezinbestekoa da. Horregatik, 

azken urteetan gero eta garrantzi handiagoa ematen zaie energia garbiei edo berriztagarriei, 

hauek CO₂ isuri gutxiago sortzen dutelako eta ingurumena gehiago errespetatzen dutelako. 

Eguzki-energia eguzkiaren erradiazioa aprobetxatuz sortzen da, panel fotovoltaikoen bidez. 

Energia mota hau berriztagarria da eta ez du kutsadurarik sortzen elektrizitatea ekoiztean. 

Frantzian, eguzki-energia gero eta gehiago erabiltzen da batez ere energia-autokontsumoa 

bultzatzeko. Izan ere, ekoizpena eguraldiaren menpe dago eta horrek zailtasunak sortzen ditu 

energia etengabe sortzeko. 

Haize-energia berriz, aerosorgailuen bidez sortzen da, haizearen indarra elektrizitate 

bihurtuz. Energia honek ekoizpen handia ahalbidetzen du eta ez du CO₂ isuririk sortzen. 

Frantzian, haize-energia, energia garbien artean garrantzitsuenetako bat da, baina parke 

eolikoek ingurunean duten eraginak kontuan hartu behar dira ere bai. 

Biomasa materia organikoa erabiliz sortzen da. Energia mota honek hondakinak 

aprobetxatzeko aukera ematen du eta tokiko baliabideak erabiltzen ditu. Desabantailei 

dagokionez, errekuntza dagoenez, emisio batzuk sortzen dira eta horregatik beharrezkoa da 

biomasa modu kontrolatuan erabiltzea. 

3.3. ODS 13 

ODS 13 , garapen jasangarrietarako helburuen barruan dago, klima-aldaketaren aurkako 

ekintza sustatzeko.  

Frantzian, ODS 13 politika eta programetan txertatuta dago eta herrialdeak CO₂ isuriak 

murrizteko planak ezarri ditu, batez ere energia garbien erabilera handituz eta erregai fosilen 

erabilera murrizteko.  

Horretaz aparte, Informazio-kanpainak eta hezkuntzan ekintzak egiten dira eguneroko 

bizimoduan energia aurrezteko eta birziklatzeko ohiturak bultzatzeko. Gainera, Frantzia izan 

zen 2015eko Parisko Akordioa bultzatzen lagundu zuten herrialdeetako bat, eta horrek 

erakusten du nazioarteko klima-ekintzarekiko konpromisu handia duela. 

4 Berrikuntza eta ekintzailetza berdea 

4.1. Enpreseen adibideak 

Frantzian hainbat enpresa eta Startup daude, startup-ak enpresa berritzaileak dira. Teknologia 

berriak erabiliz gaur egungo arazoak irtenbideak ematen sahiatzen dira, jasangarritasunarekin 

eta trantsizio energetikoekin lotuta, hala nola, garraio elektrikoak, energia biltegiratzea edo 

energia berriztagarriak. Frantziako hiru adibide hauek dira: 

●​ Electra, ibilgailu elektronikoentzako karga azkartzeko estazioak instalatzen dituzte. 

Hirietan eta kotxebideetan karga-puntuak jartzen dituzte, kotxe elektrikoen erabilera 

errazteko. Garraioaren deskarbonizazioa bultzatzen dute, erragai fosilen erabilera 

murriztuz. 400kW potentziak erabiltzen dituzte azkartzeko, haien teknologia 400km 

20 minututan kargatzea lortu dute Frantzian eta Europan zehar.  

●​ Verkor, ibilgailu elektrikoentzako eta energia berriztagarrientzako bateriak sortzen 

dituzte. Eguzki edo haize energiaren ekoizpena egonkorragoa bihurtzeko erabiltzen 

dute. Karbono aztarna txikiago duten bateriak Europan zehar ekoizten duten 

frantziako startup-a da. Horretarako, Dukenberquen gigafabrika handi bat eraiki dute. 

16GWh ureteko gaitasuna dute bateriak. 

●​ Voltalia, eguzki-energia instalazioak (fotovoltaikoa) eta haize-parkeak eratzen 

dituzte. Enpresentzat energia garbia ekoizten eta instalatzen dute. Eguzki, eolikoa, 

hadraulikoa, biomasa eta biltegiratze energia ekoiztu eta diseinatzen dute. Ekoizpen 

pribatua nahi dutenentzat ere landu egiten dute, epe luzerako emisioak erreduzituz. 

Erakundeentzat energia garbia ekoizteko zerbitzuak eskaintzen dituzte, karbono 

dioxidoak eta energia kostuak murriztuz. 

4.2.  Teknologia berriak nola laguntzen duten trantsizio energetikoan? 

Teknologia berriek trantsizio energetikoa azkartzen dute eta enpresek modu 

desberdinetan erabiltzen dituzte. Adibidez, energia berriztagarriak instalatuz edo 

energia berdea kontratatuz, karbono dioxidoa murriztuz. Bateri eta biltegiratze 

energiak erabiliz, sobratutako energia gorde eta behar denean erabiltzen dituzte. Era 

berean IoT eta software kudeatzesileak aplikatzean kontsumoa optimizatu eta 

eraginkortasuna handitzen da. Kotxe elektrikoak fosilen mendekotasuna murrizten du 

eta hidrogeno berdea, bezalako teknologiek industrietan eta garraioan energia garbia 

erabiltzea ahalbidetzen dute. Guzti honekin enpresek jasangarritasuna handitzen dute, 

gastuak murriztuz eta trantsizio energetikoan lagunduz. 

 

5. Hidrogenoaren balioa 

         5.1. Hidrogeno mota desberdinak 

Hidrogenoa ez da energia-iturri bat zuzenean, baizik eta energia-bektore bat, hau da, energia 

garraiatzeko eta biltegiratzeko balio duen elementua. Bere garrantzia handitu da azken 

urteotan, batez ere CO₂ isuriak murrizteko eta eredu energetiko jasangarriago baterantz 

joateko aukera ematen duelako. 

-​ Hidrogeno berdea uraren elektrolisiaren bidez lortzen da. Prozesu honetan, ura 

hidrogeno eta oxigenotan banatzen da energia elektrikoa erabiliz, eta elektrizitate hori 

iturri berriztagarrietatik dator, hala nola eguzkitik, haizetik edo energia hidraulikotik. 

Hidrogeno mota honek ez du CO₂ isuririk sortzen ez ekoizpenean ez erabileran, eta 

horregatik da ingurumenaren ikuspegitik egokiena. Hala ere, bere erronka nagusia 

kostu ekonomikoa da, elektrolizagailuak garestiak direlako eta energia berriztagarria 

ez delako beti nahikoa edo etengabea. 

-​ Hidrogeno urdina gas naturaletik abiatuta ekoizten da, lurrun-erreformaren bidez. 

Prozesu honetan hidrogenoa sortzen da, baina baita CO₂a ere. Desberdintasuna da 

kasu honetan CO₂ hori harrapatu eta biltegiratu egiten dela (CCS teknologiaren 

bidez), atmosferara askatu ez dadin. Horri esker, hidrogeno grisak baino kutsadura 

gutxiago sortzen du. Ez da guztiz jasangarria, gas naturalaren menpe dagoelako, baina 

trantsizio-irtenbide gisa oso erabilia izan daiteke hidrogeno berdea guztiz hedatzen 

den bitartean. 

-​ Hidrogeno grisa gaur egun gehien ekoizten eta erabiltzen den hidrogeno mota da. 

Gas naturaletik lortzen da, baina sortzen den CO₂ guztia atmosferara isurtzen da, 

inolako kontrolik gabe. Horregatik, ingurumenaren ikuspegitik kutsatzaileena da. 

Hala ere, ekoizteko merkeena denez, oso erabilia da industria kimikoan eta 

petrolio-findegietan. Epe luzera, hidrogeno mota hau ordezkatu behar da beste 

garbiago batzuekin. 

 

         5.2. Aplikazioak 

-​ Garraioan, hidrogenoa bereziki egokia da ibilgailu astunentzat. Kamioi handiek, 

autobusek, trenek edo itsasontziek energia asko behar dute, eta bateria elektrikoekin 

autonomia mugatua izaten dute. Hidrogenoa erabiliz, ibilgailuek autonomia handiagoa 

dute eta berriz hornitzeko denbora askoz laburragoa da. Gainera, erabileran ur-lurruna 

bakarrik isurtzen dute, eta horrek kutsadura murrizten du hirietan eta garraio astunean. 

-​ Industrian, hidrogenoak funtsezko zeregina du deskarbonizazioa lortzeko zailak 

diren sektoreetan. Altzairu-industria da adibiderik argiena, tradizionalki ikatza edo 

kokea erabiltzen baititu. Hidrogenoa erabiliz, burdinaren murrizketa-prozesua CO₂ 

sortu gabe egin daiteke. Industria kimikoan ere ezinbestekoa da, amoniakoa, metanola 

edo ongarriak ekoizteko, eta etorkizunean erregai sintetikoak sortzeko oinarria izango 

da. 

-​ Energia biltegiratzean, hidrogenoak energia berriztagarrien arazo nagusietako bat 

konpontzen laguntzen du, hau da, ez direla etengabeak. Eguzki edo haize gehiegi 

dagoenean sortzen den soberako energia hidrogeno bihur daiteke, eta ondoren 

denbora luzez biltegiratu. Behar denean, hidrogeno hori berriro elektrizitate bihur 

daiteke edo beroa sortzeko erabili, sistema energetikoa egonkortuz. 

5.3. Aukerak eta erronkak Euskadin. 

Euskadi hidrogenoaren ekonomian lider izateko egoera onean dago, gure tradizio industrial 

eta kokapen geografikoari esker. Hala ere, badaude gainditu beharreko oztopo garrantzitsu 

batzuk. 

 

Aukerak: Euskadik hidrogenoaren teknologia aprobetxatzeko hiru zutabe nagusi ditu: 

●​ Portu instalazioak: Bilboko Portua funtsezko puntua da. Euskal Hidrogenoaren 

Korridorea (BH2C) proiektuarekin, Euskadiko proiekturik estrategikoenetako bat da, 

industria deskarbonizatzeko eta ekonomia berdea bultzatzeko sortua. 75 erakunde 

baino gehiago biltzen ditu, hala nola enpresa pribatuak, zentro teknologikoak eta 

erakunde publikoei. Petronor da bultzatzaile nagusia, eta helburua Euskadi 

hidrogenoaren teknologian erreferente bihurtzea da. 

●​ Euskadin hidrogeno asko behar duten enpresa handiak ditugu. Hauek hidrogeno 

berdearen lehen kontsumitzaileak dira. Euskadin hidrogenoaren ekoizpena bultzatzea 

errazagoa da, kontsumitzaileak oso gertu daudelako. Elkarren ondoan egoteak 

garraioa asko merkatzen du, eta horrek abantaila handia ematen digu. Hurbiltasun 

horri esker, proiektu berriak martxan jartzea errazagoa da, eta gure industriak 

kutsadura azkarrago murriztu dezake. 

●​ Teknologia: Punta-puntako zentro teknologikoak ditugu. Horrek esan nahi du 

hidrogenoa erabiltzeaz gain, hidrogenoa sortzeko makineria (elektrolizagailuak) 

hemen fabrikatzeko gaitasuna dugula. 

 

Erronkak: Proiektu hauek arrakasta izateko, oztopo tekniko eta ekonomiko batzuk gainditu 

behar dira: 

●​ Kostua: Gaur egun, hidrogeno berdea egitea askoz garestiagoa da hidrogeno 

arruntaren (fosila) prezioa baino, energia berriztagarri asko eta elektrolizagailu 

garestiak behar direlako. Erronka nagusia teknologia hori merkatzea da, enpresentzat 

gasa edo petrolioa erabiltzea baino errentagarriagoa izan dadin. 

●​ Logistika: Hidrogenoa gas oso arina da eta espazio handia hartzen du. Gutxiago 

okupatzeko, presio handian konprimitu edo muturreko hotzean likidotu behar da, eta 

horrek prozesua garestitzen du. Horrez gain, kamioi bereziak edo gasbide berriak 

eraiki behar dira, toki batetik bestera seguru mugitzeko. 

●​ Lege-mugak eta segurtasuna: Oraindik ez daude arau argiak hidrogenoa non eta nola 

erabili den zehazteko, teknologia berria delako. Gainera, gas sukoia denez, segurtasun 

neurri zorrotzak behar dira, eta jendeari azaldu behar zaio teknologia segurua dela, 

gizarteak beldurrik gabe onartzeko. 

 

Ekintza-proposamena:  

Lehenik eta behin, ikerketa sustatu behar da. Gaur egun hidrogenoa sortzea garestia denez, 

diru-laguntzak eta inbertsioak behar dira teknologia hobetzeko. Helburua da makina 

eraginkorragoak asmatzea, energia gutxiagorekin hidrogeno gehiago lortzeko eta, horrela, 

prezioak merkatzea. Bigarrenik, enpresa berriei eta langileei lagundu behar zaie. Teknologia 

berri honek "lanpostu berdeak" sortuko ditu, baina horretarako langileak prestatu egin behar 

dira, eta enpresa berriei bultzada eman behar zaie ideiak martxan jartzeko. Azkenik, 

gobernuaren laguntza beharrezkoa da. Agintariek dirua eman behar diete enpresei hasierako 

gastuekin laguntzeko. Horrez gain, baimenak lortzeko bidea erraztu eta azkartu behar dute, 

hidrogenoa mugitzeko hodiak eta kargatzeko guneak lehenbailehen eraiki daitezen. 

